
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Համաձայն «Եկամտային հարկի և պարտադիր կուտակային վճարի անձնավորված հաշվառման մասին»  Հայաստանի Հանրապետության օրենքի 3-րդ 5-րդ, 10-րդ, և 11-րդ հոդվածների և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2012 թվականի դեկտեմբերի 20-ի «Եկամտային հարկի և պարտադիր կուտակային վճարի անձնավորված հաշվառման մասին» Հայաստանի Հանրապետության օրենքի կիրարկումն ապահովելու մասին» N 1676-Ն որոշման մեջ կատարել հետևյալ փոփոխություններն ու լրացումները.

1)  որոշման N 1 հավելվածում` 

ա. 2-րդ կետի 7-րդ ենթակետում «օտարերկրյա քաղաքացի» բառերը փոխարինել «Հայաստանի Հանրապետությունում բնակության իրավունք (կացության կարգավիճակ) ունեցող օտարերկրյա քաղաքացի» բառերով, իսկ «քաղաքացիություն չունեցող անձ» բառերը փոխարինել «Հայաստանի Հանրապետությունում բնակության իրավունք (կացության կարգավիճակ) ունեցող քաղաքացիություն չունեցող անձ» բառերով. 
բ. 6-րդ կետը լրացնել հետևյալ բովանդակությամբ նոր նախադասությամբ.

«Գործատուն գրանցման հայտ չի ներկայացնում այն անձանց համար, որոնց վերաբերող` սույն կարգի 8-րդ կետում նշված (գրանցման հայտ ներառվող) տեղեկատվությունը օրենսդրությամբ սահմանված է որպես սահմանափակ օգտագործման ենթակա տեղեկատվություն:».

գ. 30-րդ կետը 12-րդ ենթակետից հետո լրացնել հետևյալ բովանդակությամբ 13-րդ և 14-րդ ենթակետերով.

«13) ամփոփ տեղեկություններ Հայաստանի Հանրապետությունում բնակության իրավունք (կացության կարգավիճակ) չունեցող օտարերկրյա քաղաքացիների և քաղաքացիություն չունեցող անձանց վճարված եկամուտների, այդ եկամուտներից պահված եկամտային հարկի վերաբերյալ,

14) ամփոփ տեղեկություններ սույն կարգի 6-րդ կետում նշված անձանց վճարված եկամուտների, այդ եկամուտներից պահված եկամտային հարկի վերաբերյալ:».

դ. 30-րդ կետից հետո լրացնել հետևյալ բովանդակությամբ 30.1-րդ կետով.

«30.1. Սույն կարգի 30-րդ կետի 3-7-րդ ենթակետերում նշված տվյալներն անձնավորված չեն ներկայացվում, եթե գործատուի հետ աշխատանքային կամ քաղաքացիաիրավական հարաբերությունների մեջ գտնվող (գտնված) անձը Հայաստանի Հանրապետությունում բնակության իրավունք (կացության կարգավիճակ) չունեցող օտարերկրյա քաղաքացի է, քաղաքացիություն չունեցող անձ է կամ նրան վերաբերող` սույն կարգի 8-րդ կետում նշված (գրանցման հայտ ներառվող) տեղեկատվությունը օրենսդրությամբ սահմանված է որպես սահմանափակ օգտագործման ենթակա տեղեկատվություն:».

2) որոշման N 3 հավելվածում` 

ա. 5-րդ կետի 4-րդ ենթակետը լրացնել հետևյալ բովանդակությամբ նոր  պարբերությամբ.

«դ. հարկային մարմնում փաստաթղթի հաշվառման համարը (գրանցման հայտն ընդունելու դեպքում ինքնաշխատ եղանակով համակարգի հատկացրած), գրանցման հայտը ներկայացնելու օրը, ամիսը տարին.».

բ. 5-րդ կետի 5-րդ ենթակետի «ա», 6-րդ ենթակետի «ա», 7-րդ ենթակետի «բ» պարբերություններում «հաշվետու» բառը փոխարինել «հարկային մարմնում էլեկտրոնային փաստաթղթի եզակի համարը (անձնավորված հաշվարկում անճշտությունների բացակայության դեպքում ինքնաշխատ եղանակով համակարգի ձևավորած համապատասխան էլեկտրոնային փաստաթղթին նույն եղանակով տրված), հաշվարկը ներկայացնելու օրը, ամիսը, տարին, հաշվետու» բառերով.
գ. 5-րդ կետի 7-րդ ենթակետի «ա» պարբերությունից հանել «պետական գրանցման համարը (միայն անհատ ձեռնարկատիրոջ դեպքում),» և «անձը հաստատող տեսակը, սերիան ու համարը,» բառերը, իսկ 8-րդ ենթակետի «բ» պարբերությունը «ազգանունը,» բառից հետո լրացնել «ՀՎՀՀ-ն (առկայության դեպքում),» բառերով. 
2. Սույն որոշումն ուժի մեջ է մտնում պաշտոնական հրապարակման օրվան հաջորդող 10-րդ օրը: 
ՀՀ աշխատանքի և սոցիալական հարցերի նախարար Արտեմ Ասատրյան

ՏԵՂԵԿԱՆՔ ՀԻՄՆԱՎՈՐՈՒՄ
«Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծն ընդունելու վերաբերյալ
1. Իրավական ակտի անհրաժեշտությունը
Նախագիծը ներկայացվում է ի կատարումն ՀՀ վարչապետի 2013 թ. սեպտեմբերի 9-ի N 797-Ա որոշման:

2. Ընթացիկ իրավիճակը և խնդիրները

Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշմամբ, ի կատարումն «Եկամտային հարկի և պարտադիր կուտակային վճարի անձնավոր​ված հաշվառման մասին» ՀՀ օրենքի, սահմանված է գրանցման հայտը և անձնավորված հաշվարկը ձևավորելու և հարկային մարմին ներկայացնելու կարգը, այդ թվում, անձնավորված հաշվարկում ներառվող տեղեկատվությունը:

«Եկամտային հարկի և պարտադիր կուտակային վճարի անձնավոր​ված հաշվառման մասին» Հայաստանի Հանրապետության օրենքում լրացում և փոփո​խու​թյուններ կատարելու մասին» Հայաuտանի Հանրապետության 2013 թվականի հունիսի 20-ի ՀՕ-81-Ն oրենքի համաձայն՝ սահմանվել է, որ գրանցման հայտ չի ներկայացվում և անձնավորված հաշվարկում անձնավորված տվյալները չեն արտացոլում, եթե  գործատուի հետ աշխատանքային կամ քաղաքացիաիրավական հարաբերությունների մեջ գտնվող (գտնված) անձը Հայաստանի Հանրապետությունում բնակության իրավունք (կացության կարգավիճակ) չունեցող օտարերկրյա քաղաքացի է:

Միաժամանակ, «Եկամտային հարկի մասին» Հայաս​​տանի Հանրապետության օրեն​քում փոփոխություն​ներ և լրացումներ կատարելու մասին» Հայաս​​​​տանի Հան​րա​պետության օրենքի (2013 թվականի հունիսի 10-ի ՀՕ-66-Ն) ընդունմամբ պայմանավորված՝ ՀՀ ԿԱ ՊԵԿ-ը մշակել է «Նոր աշխատողի համար գրանց​ման հայտում և (կամ) եկամտա​յին հարկի ամփոփ հաշվարկում ներառվելիք` անձին վերաբե​րող` օրենսդրությամբ որպես սահ​մա​նափակ օգտագործման ենթա​կա տեղեկատվություն պարո​ւնակող գրանցման հայտը և (կամ) եկամտային հարկի ամփոփ հաշ​վարկը հարկային մարմին ներ​կայացնելու կարգը սահմանելու մասին» ՀՀ կառավարության որոշման նախա​գիծը:
2. Առկա խնդիրներին առաջադրվող լուծումները

Հաշվի առնելով վերը նշվածը՝ առաջարկվում է համապատասխան լրացումներ և  փոփոխություններ կատարել  Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ:

Մասնավորապես, առաջարկվում է սահմանել, որ 

1) գրանցման հայտը ներկայացվում է միայն Հայաստանի Հանրապետությունում բնակության իրավունք (կացության կարգավիճակ) ունեցող օտարերկրյա քաղաքացիների (քաղաքացիություն չունեցող անձանց) համար,
2) գրանցման հայտ չի ներկայացնում այն անձանց համար, որոնց վերաբերող՝ գրանցման հայտում ներառվող տեղեկատվությունը օրենսդրությամբ սահմանված է որպես սահմանափակ օգտագործման ենթակա տեղեկատվություն,
3) անձնավորված հաշվարկում անձնավորված տվյալներ չեն ներկայացվում, եթե գործատուի հետ աշխատանքային կամ քաղաքացիաիրավական հարաբերությունների մեջ գտնվող (գտնված) անձը Հայաստանի Հանրապետությունում բնակության իրավունք (կացության կարգավիճակ) չունեցող օտարերկրյա քաղաքացի է, քաղաքացիություն չունեցող անձ է կամ նրան վերաբերող` գրանցման հայտում ներառվող տեղեկատվությունը օրենսդրությամբ սահմանված է որպես սահմանափակ օգտագործման ենթակա տեղեկատվություն (այդ անձանց վճարված եկամուտների, այդ եկամուտներից պահված եկամտային հարկի վերաբերյալ տվյալներն անձնավորված հաշվարկում արտացոլվում են ամփոփ):
Միաժամանակ, հստակեցվում է հարկային մարմնի կողմից ծառայությանը տրամադրվող տվյալների ցանկը:
3. Ակնկալվող արդյունքը

Նախագիծն ընդունվելու դեպքում Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման դրույթները կհամապատասխանեցվեն ավելի բարձր իրավաբանական ուժ ունեցող իրավական ակտերի դրույթներին՝ ապահովելով եկամտային հարկի և կուտակային վճարի անձնավորված հաշվառման համակարգի բնականոն գործունեությունը:

ՏԵՂԵԿԱՆՔ
«Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում: 

ՏԵՂԵԿԱՆՔ
«Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
«Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի  կապակցությամբ շահագրգիռ նախարարների առարկությունների և առաջարկությունների վերաբերյալ
	Առարկության, առաջար​կու​​թյան հեղինակը, գրու​թյունն ստանալու ամսա​թիվը, գրության համարը
	Առարկության, առաջարկության բովանդակությունը
	Եզրակա​ցու​թյուն


	Կատարված

փոփոխություն​​ները

	ՀՀ ֆինանսների նախարարություն
26.11.2013թ. թիվ 1/12.4ֆ/18048-13

գրություն


	 Հաշվի առնելով «Կուտակային կենսաթոշակ​ների մասին» ՀՀ օրենքի 2-րդ հոդվածի 1-ին մասի 37-րդ կետը` առաջարկում ենք Նախագծի 1-ին կետի 1-ին ենթակետի «ա» պարբերությունում «բառերով» բառից հետո ավելացնել «, իսկ «քաղաքացիություն չունեցող անձ» բառերը փոխարինել «Հայաստանի Հանրապետությու​նում բնակության իրավունք (կացու​թյան կարգավիճակ) ունեցող՝ քաղա​քացիություն չունեցող անձ» բառերով»:
	Ընդունվել է:
	Նախագծում կատարվել է համապատասխան փոփոխություն:

Տես ներկայացված տար​բե​րա​կի 1-ին կետի 1-ին ենթա​կետի «ա» պարբերությունը:



	ՀՀ ԿԱ պետական եկամուտների կոմիտեի

02.12.2013թ. թիվ 01/3-1/15012-13

գրություն


	Նախագծի 1-ին կետի 1-ին ենթակետի «ա» պարբերությունը շարադրել հետևյալ խմբագրությամբ`

«ա. 2-րդ կետի 7-րդ ենթակետում «օտար​երկրյա քաղաքացի» բառերը փոխա​րինել «Հայաստանի Հանրապետությունում բնակության իրավունք (կացու​թյան կարգավիճակ) ունեցող օտարերկրյա քաղաքացի, իսկ «քաղաքացիություն չունե​ցող անձ» բառերը` «Հայաստանի Հանրա​պե​տությունում բնակության իրավունք (կացության կարգավիճակ) ունեցող քաղաքացիություն չունեցող անձ» բառերով.»:
	Ընդունվել է:
	Նախագծում կատարվել է համապատասխան փոփոխություն:

Տես ներկայացված տար​բե​րա​կի 1-ին կետի 1-ին ենթա​կետի «ա» պարբերությունը:



	
	Նախագծի 1-ին կետի 2-րդ ենթակետի «գ» պարբերությունը հանել, քանի որ որևիցե իրավական ակտով նախատեսված չէ գրանցման հայտի կամ անձնավորված հաշվարկի չեղարկման գաղափարը, որը և արտացոլված է ներկայումս գործող «Եկամտային հարկի և պարտադիր կուտակային վճարի անձնավորված հաշվառման համակարգ»-ում:
	Ընդունվել է:
	Նախագծից հանվել է «դ» պարբերությունը (քննարկման ներկայացված նախագծի «գ» պարբերությունը):

	
	Միաժամանակ, առաջարկում եմ նախագծով` որոշման մեջ նախատեսել նաև հետևյալ փոփոխությունը և լրացումը`

1) որոշման հավելված 3-ի 5-րդ կետի 7-րդ ենթակետի «ա» պարբերությունից հանել «պետական գրանցման համարը (միայն անհատ ձեռնարկատիրոջ դեպքում), անձը հաստատող տեսակը, սերիան ու համարը» բառերը, քանի որ այդ տեղեկատվությունը տրամադրվում է գրանցման տվյալները փոխանցելիս:

2) որոշման հավելված 3-ի 5-րդ կետի 8-րդ ենթակետի «բ» պարբերությունը լրացնել «ՀՎՀՀ-ն (առկայության դեպքում)» բառերով:
	Ընդունվել է:
	Նախագծում կատարվել են համա​պատասխան փոփոխություններ: Տես ներկայացված տարբերակի 1-ին կետի 2-րդ ենթակետի «գ» պարբերությունը:

Համապատասխանաբար, նույն տեղում վերանայվել է հաջորդ պարբերու​թյան համարակալումը:

	ՀՀ արդարադատության նախարարութան 11.12.2013թ. թիվ 01/7472-13 գրություն
	 1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
   3.  Նախագծում իրավական այլ ակտերի նորմերի անհարկի կրկնություններ առկա չեն:
4. Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:


 5.  Նախագծում անհրաժեշտ բոլոր հարցերը կարգավորված են:

  6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները մասամբ պահպանված չեն: Այսպես՝ նախագծի նախաբանում անհրաժեշտ է հղում կատարել նաև «Եկամտային հարկի և պարտադիր կուտակային վճարների անձնավորված հաշվառման մասին» ՀՀ օրենքին, քանի որ ներկայացված նախագծի ընդունումը բխում է հիշյալ օրենքի պահանջներից:

8. Նախագիծն անհրաժեշտ է համապատասխանեցնել սույն եզրակացության 8-րդ կետին:


	Ընդունվել է:
	Նախագծի նախաբանում կատարվել է 7-րդ կետում նշված առաջարկությանը համապատասխան լրացում: 








